
శరనిర్మాణము










		
వాయసాననము కైవడి భీకరంబై న

        కఱుకుమోము శరమ్ము కాకముఖము,

ఘోరంపు గూబముక్కు బెణంగు గలమోము

        కొమరారు విశిఖమ్ము ఘూకముఖము



	 





	తే.	
కూర్మనఖరోపమానమై పేర్మిగాంచు

క్రూరపు టలుంగు విశిఖమ్ము కూర్మనఖము

గవ్వవలె మవ్వములు గాంచు కలుకుములికి

గలిగిన కదంబము వరాటికాముఖమ్ము.

	క.	
సాయకములలో నలఘు

ప్రాయంబులు నాల్గు గరుల భాసిల్లు రహిం

జేయలఁతి సైనికుల పై

నేయందగు మార్గణమ్ము లివి పదిరెండున్.

	సీ.	
అర్ధేందుసన్నిభంబగు మోము గలయది

        తెగువ కిమ్మగు నజిహ్మగము సుమ్ము,

చేఱంపమనఁ జాలు చిత్రంపుమోముది

        తెగువ కిమ్మగు నజిహ్మగము సుమ్ము,

కఠినంపుటనుసుటుగ్రపుఁ బాఱవాతిది

        తెగువ కిమ్మగు నజిహ్మగము సుమ్ము,

అంజలించిన మాడ్కి నాస్యంబు గలయది

        తెగువ కిమ్మగు నజిహ్మగము సుమ్ము,



	 





	తే.	
కత్తెర తెఱంగు వదనంబు గాంచునదియు

తెగువ కనురూపమగు నజిహ్మగము సుమ్ము

గాఢతరమండలాగ్రజాగ్రన్ముఖంబు

తెగువ కనురూపమగు నజిహ్మగము సుమ్ము.



	 162





	క.	
ధారావదయోవలయ

స్ఫారంబగు మార్గణంబు చక్రముఖ మనిం

